
АҢЛАТМА ЯЗУЫ
«Хезмәт ветераны» исемен бирү-күпьеллык намуслы хезмәте өчен дәүләт тарафыннан кешенең казанышларын тануның бер төре. Бу исем гражданинга өстәмә акчалата түләүләр һәм социаль яклау чаралары рәвешендә дәүләт ярдәменнән файдаланырга мөмкинлек бирә.
«Татарстан Республикасында халыкка адреслы социаль ярдәм күрсәтү турында «Татарстан Республикасы Законының 5 статьясына үзгәреш кертү хакында» Татарстан Республикасы законы проекты «Хезмәт ветераны» исеменә лаек булган гражданнарның социаль ярдәм чараларыннан файдалану мөмкинлеген кире кайтаруга юнәлдерелгән.
Бүгенге көндә хезмәт ветераннарына барлык ташламалар, түләүләр һәм гарантияләр, шулай ук аларны бирү тәртибе төбәк законнары белән билгеләнә. Федераль дәрәҗәдә ветераннарның билгеле бер ташламалар алуга гомуми хокуклары гына беркетелгән.
«Татарстан Республикасында халыкка адреслы социаль ярдәм күрсәтү турында» 2004 елның 8 декабрендәге 63-ТРЗ номерлы Закон белән хезмәт ветераннары өчен социаль ярдәм чаралары билгеләнгән.
 2015 елның ноябрендә Татарстан Республикасы Дәүләт Советы 20 мең сумнан артык кереме булган хезмәт ветераннарына ташламалар алуга чикләүләр кабул итте. Алар  торак-коммуналь хезмәтләр өчен түләүгә субсидияләрдән, бушлай теш протезлары һәм колак протезлары  буенча хезмәт күрсәтүләрдән мәхрүм  ителде. Чикләүләр әлеге статусны 2016 елның 1 гыйнварыннан  алган хезмәт ветераннарына гына кагылды.
Бүгенге көндә (10 елга якын вакыт узгач) Татарстан Республикасында яшәүче хезмәт ветераннары, аларның уртача айлык кереме элеккечә 20 мең сумнан артмаган очракта, социаль ярдәм чараларыннан файдалана алмыйлар. 
Шул ук вакытта Росстат мәгълүматлары буенча, 2024 елның 1 июненә Татарстан Республикасында уртача пенсия акчалата күрсәткечтә 20 768 сум тәшкил итә. Россиянең Социаль фонды исәпләүләре буенча, 2024 ел ахырына картлык буенча уртача иминият пенсиясе инде 22,4 мең сум тәшкил иткән.
10 ел эчендә бәяләр шактый артты, шулай ук пенсияләр үзләре дә артты һәм хәзерге вакытта, бүгенге бәяләр чынбарлыгына туры китереп, билгеләнгән  иң югары өлешен 20 мең сум күләмендә арттырырга кирәк.  2015 елда һәм 2025 елда 20 мең сумга сатып алу мөмкинлеге шактый аерылып тора.
